
Leo Poulsen

- Vit hava fyrireika okkum 
væl. Skúlin hevur hjálpt okk
um væl og lærararnir hava 
somuleiðis hjálpt okkum 
væl at fyrireika uppskot, 
at skriva tey, so eg vil sig, at 

skúlin hevur hjálpt okkum 
væl, sigur Petur S. Thomsen.

Tað er fyri ein stóran part 
eisini uppskot úr Eystur
skúlanum, sum vóru fyri 
tann fyrra dagin.

- Tað hava verið fyri fýra 
uppskot hjá okkum í morg

un, og eitt snúði seg um yvir
tøku av løgregluni og um at 
løna tinglimum tímaløn, sig
ur Fríði Slættalíð.

Hann hoyrdi ikki til tey 
meira smædnu og hevði orð
ið nakrar ferðir undir fyrstu 
viðgerð.

- Hjá mær eru tað mest 
tey mentanarligu uppskotini, 
sum hava størstan áhuga, og 
hjá mær hevði tað sera stór
an áhuga at fáa retorikk inn 
í framhaldsdeildina og mið
nám, legði Teitur J. Sigvald
sen aftrat.

Og serliga málið um 
rúsdrekkasølu fekk drúgva 
viðgerð.

- Ja, tað var nokk so stutt
ligt, tí tað fekk eitt gott kjak 
ígongd, og tað var rættiliga 
áhugavert, halda teir tríggir.

Men tað vóru ikki øll, ið 
vóru fyri hesum uppskoti
num.

- Nei, vit fingu fram øll 
sjonarhorn í tí málinum, og 
tað var nokk so hugaligt at 
hoyra ymsu meiningarnar 
um tað málið, siga teir tríggir.

Teir halda, at tað hevur 

verið ógvuliga læruríkt ung
domsting.

- Jú, eg haldi, vit hava lært 
nógv, ikki minst hvussu tað 
er at skula standa upp fyri so 
mongum og siga sína hugsan, 
sigur Petur S. Thomsen.

Og Fríði Slættalíð er 
samdur.

- Eg havi fingið eitt gott 
innlit í, hvussu tingmann
ingin arbeiðir, tí g visti ikki 
so nógv um, hvussu tað gekk 
fyri seg við fyrstu, aðru og 
triðju viðgerð, sigur hann.

Og eisini Teitur J. Sigvald

sen kennir seg aftur í tí, hinir 
báðir siga.

- Eg kann bara taka undir 
við tí. Vit hava fingið ógvu
liga gott svar upp á, hvussu 
geranisdaguin er í tinginum. 
Samstundis havi eg fingið 
gott innlit í tí, hvussu tað er at 
atkvøða fyri og ímóti ymisku 
uppskotunum, og greina 
ymsu lógaruppskotini. Tað 
hevur verið tað mest áhuga
verda, vil eg siga, sigur Teitur 
J. Sigvaldsen.

Leo Poulsen

Tað var skilligt, at ungdóms
tinglimirnir høvdu fyri
reikað seg væl.

Tað var nú soleiðis, at 
helmingurin av tinglimun
um komu úr Eysturskúla
num, harav teir flestu frá 
Nám X. Hinir ungdómsting
limirnir komu úr Venjingar
skúlanum og Tvøroyrar 
Skúla.

Við sær høvdu teir til
samans 32 ungdómsting
limirnir 12 uppskot til 
samtyktar, og vóru tey 12 
uppskotini soljóðandi:

Uppskot til løgtingslóg 
um broyting í løgtingslóg um 
fólkaskúlan (næmingaráð) 

Uppskot til løgtingslóg 
um broyting í løgtingslóg 
um fólkaskúlan (teldur) 

Uppskot til løgtingslóg 
um broyting í løgtingslóg 
um fólkaskúlan (føroyskt 
mál) 

Uppskot til løgtingslóg 
um broyting í løgtingslóg 

um ferðslu (prutl-aldurs
mark) 

Uppskot til løgtingslóg 
um broyting í løgtingslóg 
um ferðslu (prutl-ferð) 

Uppskot til løgtingslóg 
um broyting í løgtingslóg 
um innflutning og sølu av 
rúsdrekka 

Uppskot til samtyktar 
um frukt og grønmeti í 
skúlunum 

Uppskot til samtyktar 
um at fáa nýggja lærugrein 
(Retorikk) inn í framhalds
deild fólkaskúlans og mið
nám 

Uppskot til samtyktar 
um at hækka ferðafrá
dráttin til ung á øllum sam
ferðsluøkjum 

Uppskot til løgtingslóg 
um broyting í løgtingslóg 
um fólkaskúlan (heims
átrúnaður) 

Uppskot til samtyktar 
um at endurskoða ting
mannalønirnar 

Uppskot til løgtingslóg 
um broyting í løgtingslóg 

um ræði á málum og máls
økjum (yvirtøka av máls
økinum løgregla og ákæru
myndugleiki)

Væl fyrireikað
Ungdómstinginum var 
álagt, at minst eitt uppskot 
skuldi samtykkjast og minst 
eitt skuldi fellast.

Og tinglimirnir løgdu 
dent á undir nevndarvið
gerðini at bera so í bandi, at 
greitt tilmæli var um, hvørt 
uppskotini skuldu sam
tykkjast ella fellast.

Tingið var deilt upp í 
tríggjar nevndir, eina menta
narnevnd, eina vinnunevnd 

og eina rættarnevnd. Og 
ymiskt var, hvussu nevndir
nar býttu seg sundur.

Mentanarnevndin var 
samd um øll fýra uppskotini, 
meðan eitt nú vinnunevndin 
býtti seg sundur í ein meiri
luta og ein minniluta.

Talan var sum nevnt um 
12 uppskot, sum vórðu beind 
í hesar tríggjar nevndirnar, 
og tað vísti seg, at seks av 
teimum 12 uppskotunum 
vórðu samtykt, meðan seks 
vorðu feld.

Ungdómstingið megnaði 
tískil at samtykkja helming
in av uppskotunum, meðan 
hin helmingurin varð feldur.

Løgtingsformaðurin upp
lýsti eftir ófráboðaðu fyri
spurningarnar, sum vóru 
seinnapartin týsdagin, at 
ungdómstinglimirnir høvdu 
tikið orðið heilar 250 ferðir 
teir báðar dagarnar, ið ung
dómstingið hevi vart. Og tað 
er jú ikki so lítið.

Sum sagt vóru ung
dómstinglimirnir væl fyri
reikaðir »heimanífrá«, og tað 
vístu bæði uppskotini, sum 
vórðu viðgjørd hesar báðar 
dagarnar, og teir 24 ófrá
boðaðu fyrispurningarnir, 
ið settur vóru teimum seks 
landsstýrisfólkunum og løg
manni.

Hava lært eina rúgvu
Tað siga teir tríggir, Petur 
S. Thomsen, Fríði Slættalíð 
og Teitur J. Sigvaldsen frá 
Nám X í Eysturskúlanum

Spennandi og mennandi 
ungdómsting
Tað vóru teir ungdómstinglimir, 
ið Sosialurin tosaði við teir 
báðar dagarnar, ungdómstingið 
vardi, samdir um

So var stundin 
komin til at leggja  
fyrsta uppskotið á 
ungdómstinginum 
fram


